
Abstract

Ushbumaqolada 4Kmodeli kompetensiyalari: kritik fikrlash, kommunikatsiya, kreativ fikrlash, koloborat-
siyahaqida va shumodel orqali boshlang’ich sinf o’quvchilarida tanqidiyfikrlashni rivojlantirishhaqida yori-
tilgan.

Hozirgi globallashuv jarayonida tanqidiy fikrlash
har bir inson uchun muhim bo’lib, bu orqali
ma‘lumotlar oqimida rost va yolg‘onma‘lumotlarni
ajratib olish, ulardan mantiqiy xulosa chiqarish
va berilgan masalalarga turli nuqtai nazardan
qarashga ko’maklashadi. Boshlang’ich sinf
o’quvchilarida 4K modeli (kreativlik, kritika,
kommunikatsiya, kollobortasiya) orqali tanqidiy
fikrlashning dastlabki bosqichi shakllanadi. Bunda
boshlang’ich sinf o’quvchilari ma‘lumotlarni
tahlil qilishni, savol berishni, turli fikrlarni
muhokama qilishni hamda guruhlarda ishlashni
boshlang’ich sinf o’qituvchisi yordamida o’gana
4K modeliga asoslangan boshlang’ich sinf yangi

darsliklar tuzilgan va amaliyotga taqbiq etilgan.
4K modeli o’z ichiga ushbu ko’nikmalarni
mujassam etgan. 2023–2024 o’quv yilidan boshlab
darsliklarni isloh qilish munosabati bilan 4k modeli
asosidagi darsliklar yuzaga keldi [1]. 4K modeli
4 asosiy kompetensiyadan tashkil topgan: 1)
Kommunikatsiya - bu ko’nikma orqali fikrlarini
erkin ifoda eta oladi, diqqat bilan tinglaydi va
o’zini qiziqtirgan, tushunmay qolgan jihatlariga oid
savollar beradi, atrofdagilar bilanmuloqot qiladi, o’z
fikr va mulohazalariga o’zgalarni ishontira oladi[2].
Muloqat madaniyati, muloqot qila olish ko’nikmasi
har bir shaxs uchun muhim bo’lgan komponent
hisoblandi. Inson tug’ilibdiki muloqot qila olish

qobiliyatiga ega bo’lib boradi [3]. Chunki, muloqot
qilish bu ehtiyoj hisoblanadi. kommunikativlik –
darsliklar o’quvchilarning boshqalar bilan muloqot
qilish qobiliyatini rivojlantirishga qaratilgan.
O’quvchilar o’z fikrlarini aniq va ravshan ifodalash,
suhbatdoshni tinglash va tushunish, ma’lumotni
yetkazishda til vositalaridan unumli foydalanishni
o’rganadilar [4]. Kommunikatsiya fikr va g’oyalarni
yoki loyihani dars jarayonida taqdim etish,
kelajakda muhim muzokaralar, tadbirlar paytida
o’z iste‘dodini malakali shaklda ko’rsata olish
uchun zarurdir [5,6]. Kommunikativlik (ritorika)
ko’pincha notiqlik sifatida tavsiflanadi, lekin
aslida notiqlik ulkan aysbergning ko„rinadigan
bir qismi xolos. Uning yashirin, chuqur qismi
“Nimani gapirish kerak?”, “Kimga gapirish
kerak?”, “Qachon va qanday gapirish kerak?” kabi
savollarga javob beradi. Shundan keyingina chiroyli
gapirish vazifasi paydo bo’ladi va u kritik fikrlash,
kreativ fikrlash va kollaboratsiya mahoratlarining
bog’lovchi bo’g’ini hisoblanadi [7,8]. 2) Kreativ
fikrlash ko’nikmasini ijodiy fikrlash deb ham
yuritishimiz mumkin. O’zbekiston Respubikasi
Prezidenti Sh.M.Mirziyoyev: “O’quvchilarda
erkin va kreativ fikrlashni, jamoada ishlash va
muloqot ko’nikmalarini shakllantirish zarur”, deya
ta’kidlaydi. Darhaqiqat, ushbu ko’nikmalarni
shakllantirish davr talabiga aylanmoqda [9].
Kreativlik bu ijodiy yondashuv aynan 4K
modelida fikrlashning kreativligiga e’tibor
qaratilmoqda. Ushbu ko„nikmani shakantirishga
oid bir qancha topshiriqlar mavjud [10]. Kreativ
fikrlash – darsliklar ijodiy fikrlash va yangilik
qilish qobiliyatini rivojlantiradi. O’quvchilar o’z
maqsadlariga erishish uchun yangi yondashuvlarni
qo„llashni o’rganadilar, innovatsion yechimlar
ishlab chiqadilar va ijodiy muammolarni hal qilish
ko’nikmalariga ega bo’ladilar [11]. Kreativlik
(Ijodkorlik) ko’nikmasi: • qiziquvchanlik – tevarak-
atrofdagi olamga qiziqish va u haqida ko’proq
bilishga intilish, dunyo obyektlari o’rtasidagi
sabab-natija munosabatlarini aniqlash, axborotni
mustaqil izlash va o’z savollariga javob topish
qobiliyati [12]; • tasavvur – ko’plab original va
nostandart g’oyalarni ishlab chiqish qobiliyati;
• optimallashtirish – maqsadga tez va samarali
erishish uchun bir nechta usullarni solishtirish
qobiliyati; • g’oyalarni rivojlantirish – g’oyalarni
turli nuqtayi nazardan baholash, ularning kuchli va

zaif tomonlarini izlash, o’zgaruvchan sharoitlarda
va yangi ma‘lumotlarning paydo bo’lishida o’z
faoliyatini tezda qayta qurish qobiliyati [13,
14]. 3) Kritik fikrlash ko„nikmasini tanqidiy
fikrlash deb yuritishimiz mumkin. Tanqidiy
fikrlash orqali axborotlarni monipulyatsiyadan
ajrata olishimiz. Dunyo soat sayin emas balki
soniyalarda o’zgarmoqda. Bizga kirib kelayotgan
ijtimoiy tarmoqlardagi turli xil g’oyalar ichidan
o’zimizga manfaatlisini ajratib olishimiz zarur.
Tanqidiy fikrlash sodda qilib aytganda biror
predmetga, voqea, hodisaga boshqa rakusdan
qarash hisobanadi. kritik (tanqidiy) fikrlash –
ushbu metodologiya o’quvchilarning axborotni
tanqidiy baholash, o’z fikri va mulohazalarini
shakllantirish ko’nikmalarini rivojlantirishni o’z
ichiga oladi. O’quvchilar muammolarga analitik
nuqtayi nazardan yondashishni o’rganadilar va
mantiqiy fikrlash asosida o’z nuqtayi nazarini
shakllantiradilar [15, 16]. Tanqidiy fikrlash: • tahlil
– topshiriqni alohida kichik vazifalarga bo’lish,
masalalarni yechishning yakuniy algoritmlarini
yaratish qobiliyati; • baholash – kirish va chiqish
ma‘lumotlarining sifati va muvofiqligini baholash
qobiliyati; • tushuntirish – o„z nuqtayi nazarini
dalillash, mantiqiy-bog’liq izchil matnlar qurish;
• maqsadlarni belgilash – erishish mumkin
bo„lgan maqsadlarni to’g’ri shakllantirish, zarur
ma‘lumotlarni va uning yetarliligini aniqlash, shu
asosda mustaqil xulosalar chiqarish qobiliyati;
• o’zini boshqara bilish – o’z-o’zini tekshirish,
xulosalarni tuzatish va mulohaza yuritish
(refleksiya); • modellashtirish – amaliy vaziyatni
sifatli tahlil qilish va vazifalarni hal qilish uchun
vaziyatni mavhum modeli bilan almashtirish
qobiliyati; • o’rganilayotgan predmetga turli
nuqtayi nazardan qarash amaliyoti; • kuzatish
va o’lchovlarni rejalashtirish va amalga oshirish
amaliyoti; • muammolarni hal qilish malakalarini
rivojlantirish; • dalillarni ajrata olish, ularni
shakllantirish va baholash qobiliyati; • strategik
fikrlash [17, 18]. 4) Kalloboratsiya - bu jamoa
bilan ishlash hisoblanadi. Jamoaviy ishlar har
bir o’quvchida muoqot ko’nikmasini yaxshilaydi.
O’quvchilar orasida do’stlik, hamkorlik, bir birini
tinglash kabi ko’nikmalarni shakllantiradi [19,
20]. Kollaboratsiya – darsliklar o’quvchilarning
jamoada ishlash qobiliyatini rivojlantirishga
yordam beradigan tarzda tuzilgan. Bu o’quvchilarga

hamkorlik qilish, samarali fikr almashish
va o’zaro qo’llab-quvvatlash ko’nikmalarini
o’rganishga ko’maklashadi [21, 22]. Jamoaviy
ishlash ko’nikmasi: • umumiy maqsadlarni o’z
maqsadidek qabul qilish qobiliyati, ularga erishish
uchun birgalikda harakat yo’nalishini qurish
qobiliyati; • ijtimoiy o’zaro ta‘sir, ya‘ni umumiy
maqsadlarni muhokama qilish, muzokaralar olib
borish, o’z harakatlarini boshqa odamlarning
harakatlari bilan muvofiqlashtirish [23]; • o’z reja
va g’oyalarini amalga oshirish uchun yetakchilik
ko’nikmalarini va o’z jamoasini shakllantirish
qobiliyatini rivojlantirish; • o’z zimmasiga
olgan majburiyatlarni bajarish; • mustaqillik va
avtonomiya va tashabbuskorlik [24, 25]. Tanqidiy
fikrlash ko’nikmasini rivojlantirish hayotiy
jarayonlarda mustaqil ravishda fikr almasha
olish va fikrini emin erkin bayon eta bilish,
eshitgan materialini idrok etish, shuningdek,
voqea hodisalarga o’z munosabatini bildirish
tarzida muloqotga kirish malakasini egallab
borish dinamikasini nazardea tutadi [26, 27].
Tanqidiy fikrlashini shakllantirish insonning borliq
haqidagi bilimlarini kengaytirish, dunyoqarashini
boyitish, tafakkurini o’stirish ko’zda tutiladi. PISA,
PIRLS kabi xalqaro reytinglarda yuqori o’rinlarni
egallagan davlatlar ta‘limida o’quvchilarda ”4K”ni
o’z ichiga olgan muloqot, tadqiqot, yaratuvchanlik
kabi ko’nikmalarga alohida urg’u berilgan va
shuning uchun ham ular xalqaro reytinglarda
katta natijalarga erishishyapti [28, 29]. 4K
modelining afzalliklaridan yana biri, u umuman
shart-sharoit talab qilmaydi. Savol-javob, amaliy
ko’nikmalar kabilarni o’zida mujassam qiladi. Bu
ko’nikmalarga asoslangan topshiriqlar o’quvchilar
uchun deyarli murakkablik qilmaydi. Darslarni
bemalol qo’shimcha vositalarsiz amalga oshirish
mumkin.[30] Boshlang’ich sinf o’quvchilarida
fikrlash, o’z fikrini bildirish hali rivojlanmagan
bo’ladi. 4K modeli orqali fikrini bildirishi,
sinfdoshlarining shaxsiy fikrlarini hurmat qilishi
va berilgan ma‘lumotlardan kerakli va keraksiz
bo’lganlarini ajratib olish orqali tanqidiy fikrlashi
rivojlanib boradi.

